
«EUROPA » nos im-
porta», «Hay que ponerse a la 
altura de Europa», «Cataluña 
está a la altura de Europa, Euz-
kadi no», «Europar T.G.V. fa-
matua, azkenean, Irun-dik ez 

baina Port-Bou-tik pasako da»... Aitor dizuet: goi-
zean neure burua ispiluan begiratu, eta osoki afrikar 
ez ikusteaz harritzen naiz astokilo hau... Mutilak! 
Eta horretara, joan den Apirilaren 6an Bartzelonako 
Unibertsitate Zentraleko Areto Nagusian elkartu 
ginenean, «hauxe bai Europa zibilizatua» pentsatu 
nuen neure artean. 

Hots, amaitzerakoan, ontzat emandako txostena-
ren kontra 50 emendakin agertu (nirea barne), eta 
Badia Margarik Errektore-ohiak nola jokatu asmatu 
ezin: «Txosten nagusiarekin batera argitaratuko di-
tugu zuen oharrak; ez baitago astirik hori guztia ez-
tabaidatzeko». Bressand frantsesak orduan hitza 
hartu: «Je salue le courage des peuples qui ont adopté 
comme leur la langue du colonisateur». Eta orduan 
Zarroagan bertan aspaldi honetan izan ez dugun ka-
lapita sortu: «Fasciste!», «Impérialiste!», «Sa-
laud!»; eta beste mila irain katalanez. Akabo bilera! 
Irten egin da Bressand Aretotik, bere hitzaldia ezin 
amaiturik. Eta Badia agurtzera hurbildu naizenean, 
masailetan behera zihoazkion malkoak erreparatu 
ditut Hizkuntz arazoak hertsiki hartzen dira Euro-
pan eta Kataluñan. 

Hemen? Isil nadin! 




